
Os que me coñecen, víronme metida en moitos 
saraos de diferente “pelame” e creo que podo di-
cir que de todos eles saín máis ben pouco des-
peiteada, gozando da experiencia e con ganas 
de meterme noutra, así que cando me propuxeron 
ser parte do elenco de presentadores do Festival 
de Nadal de Tanxedoira do ano 2023, o meu lado 
aventureiro impúxose á parte racional de todo ser 
humano, e vinme envolta nun novo “sarao”, que 
debo dicir, impoñíame certo respecto escénico.
En todo caso, vaia primeiro o meu máis sincero 
agradecemento a toda a organización de Tanxe-
doira por permitirme a honra de estar no escena-
rio, acompañando a unha magnífica veterana do 
espectáculo, que sen dúbida mitigou en parte os 
meus temores escénicos e a miña profunda admi-
ración por confiar nunha novata que podería dar ao 
traste con todo o programa festivo nun dicir amén.

Non contentos con que só me dedicase á introdu-
ción de artistas, poetas, músicos e bailaríns, e dada a 
miña calidade de titular da cátedra de pandeireta da 
organización, tiven que ofrecer ao respectable unha 
mostra da miña arte, acompañando a un acordeonista 
do máis alto nivel, procedente da Tuna de Veteranos, 
e que me esixía unha concentración e execución da 
peza, que neste caso era unha Muiñeira, de forma im-
pecable……Creo que parte do éxito da mesma é que 
se trataba do meu marido, e que a peza a tocamos 
en cada festa que se prece, desde o século pasado.
Ao longo da tarde, foron desfilando polo escena-
rio multitude de artistas que debullaron as súas 
habilidades e artes en poesía, humor, teatro, bai-
le, e concursos varios, e podo dicir, sen temor a 
equivocarme o máis mínimo, que o tempo trans-

correu nun instante, entre risas, aplausos, ten-
ruras e outros sentimentos que o excelente pú-
blico encargouse de entregar a cada un deles.
Pasara o peor.  Os temores iniciais habían deixa-
do paso a un estado de euforia e benestar que se 

correspondía cos éxitos de cada participante, ata 
que ao final, xa case terminando, e pensando que 
todo aquilo quedaría nun excelente recordo, arrás-
tranme a unirme ao corpo de baile que estaba a in-
terpretar unha bonita coreografía e termino o Fes-
tival vestida de rúa e con tacóns, bailando ritmos 

latinos coma se me dedicase a ensaiar o núme-
ro durante un mes enteiro……E que ben o pasei!.
Non me queda máis que expresar a miña gratitu-
de a todos aqueles que se empeñaron en que es-
tivese no escenario, a todos os artistas e ao pú-
blico que regalou o seu agarimo e simpatía a man 
cheas, e que se noutra ocasión volven pensar 
en min para outro “sarao”…….seguramente po-
derán contar comigo. Moita grazas, Tanxedoira.

/O que fixemos.../
Festival de Nadal 2023

Loreto Rodríguez

Festival de Nadal no Centro Cívico O Castrillón actuación da actividade de baile

premiados concurso de postais e creación de belén

O pasado 17 de marzo celebramos a comida de 
non-carnaval de Tanxedoira no Hotel Atlántico.
Un domingo con moita comida, moita  xente e 
por enriba de todo, moitas ganas de pasalo ben. 
Foi unha ocasión que algúns vivimos coma 
un reencontro cos vellos amigos de sempre 
e ó mesmo tempo, unha primeira experiencia 
para outros novos socios que foi moi positiva.
Houbo moitas risas, sorteos, bailes e incluso hou-
bo ocasión de celebrar o aniversario da nosa 
compañeira Chus, que está feita unha moza!.
En resumo, unha velada fantástica que nos 
deixou con bo sabor de boca e ganas de repetir.

O grupo artístico “Cousa de Meigas” non parou de 
bailar o pasado entroido. Compartimos a nosa danza 
cos nosos maiores nas súas festas de Entroido. 
O día 12 de febreiro actuamos na Residencia Bello-
lar, onde fomos invitadas a partillar con eles e elas 
a súa merenda particular de Entroido. O día 19 de 
febreiro fixemos doblete.

 A mediodía fomos actuar ao Centro de Día de Culle-
redo (onde fomos agasalladas con marabillosos xa-
bóns e galletas feitos por eles e elas). 

Nada máis rematar no Burgo desprazámonos ata 
Oleiros para participar na festa hawaiana da Resi-
dencia de Maiores (á que xa foramos tamén en Nadal 
e volveremos en maio)! Alí acompañamos a usuarios/
as, familiares e traballadores/as do centro na súa fes-
ta de Entroido, con dúas cancións que xa traballaran 
con eles e elas previamente e logo improvisamos ao 
son do marabilloso solista Xilo! Foi un pracer! Antes 
de marchar agasalláronnos cunha incrible merenda 
e con preciosas carteiras de tea feitas por unha das 
usuarias (en Nadal xa nos viñeran de agasallar cun-
ha cesta de vimbio e un cadro que xa está no local, 
ámbolos dous preciosos e realizados polos usuarios/
as do centro).
Eses son os detalles que nos chegan ao corazón!
Que momentos tan marabillosos vivimos! Xa esta-
mos desexando que cheguen as próximas datas xa 
confirmadas para volvermos bailar aló!

O día 13 de febreiro, o grupo artístico de baile “Cousa 
de Meigas”, animouse a participar no Concurso de 
Entroido do Concello de Abegondo.

Comida Marzo

Actuacións en xeriátricos

Concurso Abegondo

Comida de Marzo no Hotel  Atlántico

Raúl Muñoz

Rosa Rojo

Grupo artístico “Cousa de Meigas”

Grupo artístico “Cousa de Meigas”

Algúns familiares e amigos, acudimos a ver o con-
curso para amosar o noso apoio e pasamos uns mo-
mentos realmente divertidos.
Durante a súa participación, na categoría de grupos 
competiron contra un animado grupo de persoas dis-
frazadas de azafatas de avión, de granxeiros, e un 
largo etcétera.
Despois, mentres o xurado deliberaba, estivemos 
todos a bailar con elas como se unha clase das de 
Rosa fose, e a xente miraba para nós entre divertida 
e sorprendida. 
Cando o xurado amouse as puntuacións chegou o 
momento de máxima ledicia posto que acadaron o 
segundo premio de grupos gañando un premio en 
metálico!!

Noraboa rapazas! Bo traballo!
O día 10 de febreiro, sábado de entroido, o grupo de bai-
le “Cousa de Meigas” participou no desfile de entroido da 
Coruña, acompañando ao emblemático grupo Kilombe-
ros de Montealto. 
Todo comezou a raíz dunha proposta de colaboración 
que xurdiu falando coa presidenta en outubro e elas non 
dubidaron en apuntarse coa máxima ilusión.
O esforzo dos ensaios valeron a pena posto que des-
frutaron ao máximo desta colaboración. Estes ensaios 
foron primeiro no noso local, preparando os movemen-
tos coreografiados para ir acompañando aos músicos 
durante o desfile e despois, todos os sábados pola tarde 
durante o mes de xaneiro, ensaiando en directo co grupo 
de Kilomberos no Centro Cívico de Monte Alto.

Os disfraces que levaron foron plantexados como outra 
colaboración xa que os fixemos coas alumnas da activi-
dade de patronaxe da Asociación. Asustoulles moito o 
reto ao principio pero como as grandes campionas que 
son confiaron na miña palabra de que eran absoluta-
mente capaces de afrontar ese reto...e vaia se o fixeron!! 
Incrible compromiso e traballo a contrarreloxo! 

O día mesmo do desfile, ás 15:00 acudiron todas a miña 
casa para vestirse e maquillarse e despois, acompaña-
das de Leticia e Karla, baixamos ao punto de encontro 
na rúa de San Andrés onde tivemos algunha visita de 
familiares.
Uns momentos antes do desfile caeu un gran chaparrón 
de auga pero despois, o tempo acompañou e puidemos 
gozar do desfile sen mollarnos.

Ao rematar, na praza de Maria Pita, mentres esperába-
mos cos Kilomberos de Monte Alto pola votación do xu-
rado, fomos recibindo as visitas de socios e socias da 
entidade que baixaron ver o desfile e amosar o seu apoio 
e a súa satisfacción polo que viron.
Grazas a todos e todas!! E especialmente, grazas as ra-
pazas de Cousa de Meigas polo gran traballo e esforzo 
que fixeron.

Desfile Entroido

“cousa de Meigas” 2º Premio de grupos no concurso Entroido Concello de Abegondo 

“cousa de Meigas” listas para participar no desfile de Entroido da Coruña 

Visita de socios e socias ao rematar o desfile

Pilar Fernández

Leticia Riestra

●venres 19 abril / 15:30
Animación Cousa de Meigas no Centro de Día 

do Burgo. 

● domingo 28 abril /
Certamen Internacional de Baile Vigo Portè. Ac-

tuación del grupo de baile de Cousa de Meigas. 

Se podrá ver por internet. Pendente confirmar 

data/hora.

● venres 3 maio / 19:30
Certamen teatro Rosalía  Mera. Lugar IES Rosalía Mera 

(antigo Colegio Calvo Sotelo).

● sábado 4 maio / 17:30
Festival Aniversario. C.C. Los Mallos. 

● sábado 11 maio /
Representación Teatro Hogueras de San Juan coa 

obra “Los claveles”. C.C. Los Mallos. Pendente 

confirmar hora

● sábado 15 xuño / 19:00 horas
Representación Teatro coa obra “Gigantes y cabezu-

dos”. Forum metropolitano. 

● sábado 22 xuño / 17:30
Festival de fin de curso. C.C.Castrillón (pendente 

confirmar lugar/hora).

● sábado 29 xuño / 14:00
Sardiñada. Jardín casa dos socios Roberto López e 

Ana Vilariño

● domingo 30 xuño 
Excursión. Pendente de fixar ruta

/Lembranzas/

/Non perdas .../


